
				এই পাতাটির মুদ্রণ সংশোধন করা প্রয়োজন। 
S8 br * মানিক রচনাসমগ্র
বাস্তব যতটা বদলেছে, আমি যতটা বদলেছি তার সঙ্গে। যে রেটে বদলেছি তার সঙ্গেও। যেন বাড়াবাড়ি করে না বসি, যেন না ভাবি যে সব কিছু বদলে নতুন হয়ে গেছে বা দু-চারদিনের মধ্যে হল বলে, যেন না ভাবি যে আমিও আর সেই রাখাল নেই—একেবারে অন্য একটা মানুষ হয়ে গেছি। কিন্তু তুমি গা ছেড়ে দিয়েছ, ধরে নিয়েছ যে তুমিও আর সে সাধনা নেই, তোমার জীবনটাও একেবারে অন্যরকম হয়ে গেছে। যতটা পরিবর্তন সত্যি ঘটেছে, তুমি সেটাকে কল্পনায় বাড়িয়ে নিয়েছ হাজার ၡ| |
একটু ইতস্তত করে রাখাল যোগ দেয়, রাধছ বাড়ছ ছেলে মানুষ করছি আমার সেবা করছি কিন্তু ভাবিছ যে তোমার আমার যে সম্পর্কটা ছিল সেটা শেষ হয়ে গিয়ে একেবারে নতুন রকম একটা সম্পর্ক হয়েছে। নিজেকে তুমি আমার স্ত্রী ভাবছ না, আমাকে তোমার স্বামী ভাবিছ না। মানুষ হিসাবে আমি তোমার অধিকার মানছি না, শুধু অন্যায়। আর অবিচার করছি। আমি তোমায় স্ত্রী হিসাবে চাইসেটা আমার ভীষণ অপরাধ ! তোমায় আগে মানুষ ভাবতে হবে।--তারপর তোমার স্ত্রী ভাবা চলবে। আমি যেন তোমায় মানুষ ভাবি না-তোমায় গোরু, ছাগল ভেবে এতদিন তোমায় সঙ্গে ঘরসংসার করেছি।
সাধনা চুপ করে থাকে। সে আরও শুনতে চায় বুঝতে পেরে রাখাল বলে, আমি তোমার মালিক, তুমি আমার সম্পত্তি এটা কি তুমি অস্বীকার করছ ? আমি কি এটা জানি না ? আমি কি কালা যে যারা এই সত্যটা। আবিষ্কার করে পৃথিবীর মানুষকে শুনিয়েছেন, আমি তাদের কথা শুনতে পাব না ? আমি কি নতুন মার্কিন দর্শন প্রচারের দালাল যে এ সত্যটা অস্বীকার করব ? আমি রোজগার করে তোমায় খাওয়াই পরাই, আমার ভাড়া করা ঘরে থাকতে দিই-আমি তোমার মালিক বইকী ! খোকনকে খাটি দুধ খাওয়ানোর জন্য একটা গোবু কিনে পুষিলে আমি তারও মালিক হতাম। তাই বলে আমি কি তোমাকে আর গোবুটাকে সমান করে দিতাম ? আমার সম্পত্তি হলেও তোমাকে মানুষ ভাবতাম না ? মানুষ বলেই তোমায় আমি বিয়ে করেছি, তোমার স্বামী বা মালিক হয়েছি। 형》
রাখাল একটু থামে। সাধনা গভীর মনোযোগের সঙ্গে তার কথা শুনছে দেখেও তার সংশয জাগে যে সে তার কথার মর্ম বুঝবে কিনা । তার নিজের সম্পত্তি, নিজের স্ত্রী-শাস্ত্র এবং আইন যাকে যথেচ্ছভাবে ভোগ করার অধিকার তাকে দিয়েছে- অথচ প্ৰায় তিন সপ্তাহ সে তাকে স্পর্শ করেনি । তাকে মানুষ ভাবে বলেই যে তার এই প্রাণান্তকর সংযম-এটুকু কি মাথায় ঢুকবে সাধনার ?
এ যে তার রাগ অভিমান নয়, এতে যে তার বাহাদুরি নেই, সত্যই তাকে মানুষ মনে করে বলে তাকে বাধ্য হয়ে এ সংযম পালন করতে হচ্ছে, এই সহজ সরল কথাটা ?
সাধারণ কলহ বিবাদ হলে আলাদা কথা ছিল। এখনকার অচল অবস্থায় সাধনাকে অপমান করার সাহস তার নেই। সে মানুষ বলেই নেই !
কোন দিক দিয়ে কীভাবে তার প্রতিক্রিয়া আসবে সে জানে না। কিন্তু সাধনা মানুষ বলেই প্রতিক্রিয়াটা যে সাংঘাতিক হবে এটুকু জানে।
ধীরে ধীরে সে বলে, মনুষ্যত্বের দাবি নিয়ে সেন্টিমেন্টাল হলে, কেঁকের মাথায় যন্ত্রের মতো বিচার করলে, ফলটা মারাত্মক হয়। আসল কথাটাই গুলিয়ে যায়। পৃথিবীতে কোটি কোটি মানুষ মনুষ্যতেঁর অধিকার থেকে বঞ্চিত হয়ে আছে। একটা মানুষেরই কীর্তি-একদল মানুষের। এই দলের সঙ্গে বাকি মানুষের একটানা বিবাদ। পৃথিবীতে যত যুদ্ধ-বিগ্ৰহ বিক্ষোভ বিদ্রোহ সব কিছুর গোড়ায় ওই সংঘাত। সোভিয়েটে চীনে বিপ্লব ঘটেছে এই কারণে-পৃথিবীর বঞ্চিত মানুষেরা ক্ৰমে ক্ৰমে জয়ী হচ্ছে। এ সব মােটামুটি তুমিও জানাে আমিও জানি। এখন কথাটা হল এই৷ তুমি আমি চাইলেই মানুষের সব অধিকার পেয়ে যাব না। আমাদের ক্ষোভ আছে, দাবি আছে, লড়াই চলছে নানাভাবে

